Rosa Bonaparte Soares nia Diariu




Lia Maklokek

Ho orgullu tebes Ministériu Edukasaun aprezenta livru ne’e.
Ministériu halo esforsu boot atu kria livru sira ba estudante sira
hotu ne’ebé sei hanorin, inspira, kona ba ita-nia sentimentu, no loke
ita-nia imajinasaun. Livru sira bele akompaifia ita bainhira triste,

gia ita bainhira sente konfuzaun, no provoka ita atu refleta kona-
ba ita-nia realidade no situasaun sira iha mundu. Bele aprende
faktu importante no més empatia, hetan kofiesimentu foun no
komprensaun ba ema oioin, iha situasaun oioin. Maibé liuliu lee
bele 6 gostu ba ita.

Ba belun manorin sira, enkoraja estudante sira-nia kuriozidade no
gostu ba lee no aprendizajen. Ida-ne’e mak prezente boot liu ne’ebé
Ita-Boot bele 6 ba ita-nia rai doben Timoér. Ba alin sira, ha'u espera
livru ne’e bele loke imi-nia imajinasaun no gostu ba leitura. Livru
sira bele sai imi-nia belun boot durante imi-nia moris tomak. Lee
livru hanesan semo ho manu-fuik furak no matenek. Nia sei hatudu
kofiesimentu, perspetivu no mundu foun. Nune’e ita bele aprende,
semo, mehi no hale’u mundu hamutuk ho nia.

Ho neon,

Dulce de Jesus Soares
Ministra Interina Jullu 2015

Mensagem de abertura

E com muito orgulho que o Ministério da Educagiio apresenta

este livro. O Ministério fez um esforgo enorme no sentido de

criar livros que se destinem a todos os alunos atualmente no
ensino, os quais toquem os nossos sentimentos, nos inspirem e
abram a nossa imaginagao. Os livros podem acompanhar-nos nos
momentos em que estamos tristes, guiar-nos quando estamos
confusos e estimular-nos a refletir sobre a nossa realidade e sobre
os acontecimentos no mundo. Permitem-nos aprender factos
importantes e sentir empatia, descobrir conhecimentos novos e ter
compreensdo por diversas pessoas em multiplas situagdes. Todavia,
a leitura pode, sobretudo, dar-nos prazer.

Aos amigos professores, encorajem a curiosidade, o gosto pela
leitura e a aprendizagem dos alunos. Este é o maior presente que
os Senhores podem oferecer a nossa querida nagdo Timor-Leste.
Aos queridos alunos, espero que este livro possa estimular a vossa
imaginacgdo e o vosso gosto pela leitura. Os livros podem tornar-se
os vossos melhores amigos ao longo de toda a vossa vida. Ler um
livro é como fazer o voo de um passaro bonito e inteligente. Ele
transpira conhecimento, perspetiva e um novo mundo. Com ele,
podemos aprender, voar, sonhar e dar a volta ao mundo.

Com amizade,

Dulce de Jesus Soares
Ministra Interina Julho 2015

Muki

Hakerek-na'in Kirsty Sword Gusmao ho Xanana Gusmao
Ilustradér: Jacinto Baptista
Layout: Lee Burgemeestre

Pintura Rosa Muki nian iha kapa husi artista, Inu Bere.



Nota importante kona-ba
“Muki”: Rosa Bonaparte Soares nia Diariu

Livru ‘Muki’: Rosa Bonaparte Soares nia Didriu mak eemplu testn
[fiksaun istorikn, atu dada labarik sira-nia atensaun, Sentimentu no
imajinasaun ba eventu istoriku sira iha Timor-Leste iba tinan 1975.
Didrin ne’e inventadu de’it, maibé bageia ba ema no akontesimentn loos.
Objetivu husi livru ida-ne’e mak hato’o istoria Timor-Leste nia luta

ba ukun-an no Rosa ‘Muki’ nia aten-barani ne’e ba labarik ki’ik.

Agradesimentu ba sira hotu ne’ebé fo informasann no komentdriu ba
livru ida-ne’e inklui Bdrbara Bonaparte Soares, Rogério Ma avern

Sdvio, Salustiano Freitas, Josefina Moniz no Luis Cardoso.

Rosa  ‘Muki’ Bonaparte Soares moris iha Manatuto iha loron
18 Fevereirn, 1957. Nia aman, Joaquim Bonaparte Soares, ema
Manatuto,  serbisu  iha  kompania  telekomunikasaun  Portugés
naran CTT (Correios, Telégrafos e Telefones). Nia inan, Alda da

Costa Oljveira, ema Metinaro. Rosa iba maun-alin na’in-12.




Aeroportu Lighoa, Pan‘a%d[
1% Feveresrv 1975

Ohin loron boot tebes mai ha’u. La’6s tanba ohin ha’u halo
tinan 18. Tha loron ida-ne’e, ha’u atu filafali ba ha’u-nia rai. Rai
ida-ne’ebé nakdoko ho mudansa oioin. Rai ida-ne’ebé nakonu

ho esperansa ...

Durante tinan rua ha’u estuda iha Portugal hamutuk ho kolega
timoroan lubun ki’ik ida. Ami mak iha sorte. Tanba ami-nia
nota no hahalok di’ak iha eskola iha Dili, governu Portugal
hili ami atu kontinua estuda iha Lizboa. Durante ami hela iha
Portugal, ami aprende buat barak, haree buat barak no asiste ba
eventu boot iha rai no povu Portugal nia moris. Agora ami-nia
rai Timoér Lorosa’e no ami-nia povu bolu hodi kumpre ami-nia

devér ba sira.

tha aviavn Laran
19 Fevereirv. 1935 - Lokrack

Viajen husi Londres naruk tebes. Ha’u aproveita tempu iha
aviaun laran atu lee livru foun ida-ne’ebé kolega Luis oferese
mai ha’u molok ha’u sai husi Lizboa. “Ne’e 6-nia prezente tinan,
Rosa,” nia dehan ho hamnasa. “Husi Lizboa to’o Dili mak
kilébmetru rihun sanulu-resin-neen (16.000). Ha’u fiar katak 6

'?’

sei lee livru ne’e hotu durante viajen ne’e, Rosal” Livru ne’e
husi Paulo Freire, edukador no hakerek-na’in ida husi Brazil.
Iha ami-nia grupu, Casa dos Timores, iha Lizboa, ami halo
diskusaun beibeik kona-ba Paulo Freire nia teoria edukasaun
nian. Paulo Freire nia hanoin prinsipal maka edukasaun
hanesan meiu atu analiza no transforma realidade ne’ebé povu
ida hasoru. Ha’u sente katak livru ne’e sei importante ba ha’u-

nia serbisu iha rai doben, Timor Lorosa’e.

Iha aviaun laran ha’u la konsege toba di’ak. Iha ha’u-nia sorin
tha feto australiana ida-ne’ebé gosta ko’alial Nia husu ha’u
mal husi ne’ebé. Bainhira ha’u responde “Timér,” nia husu
fali se Timér ne’e bairru ida iha sidade Darwin! Loos duni,
nasaun seluk Ia hatene barak kona-ba ami. Durante tinan atus
lima-resin, ami rasik haree ami-nia istéria liuhosi povu seluk
nia 6kulu. Agora ami sei harii nasaun no identidade foun
tha mundu, uza matenek no esperiénsia ne’ebé ami hetan

itha Portugal.



21 Feveresrv 1935 - dadeer-faan

Aviaun besik ona atu to’o iha Dili nia aeroportu ki’ik tha Ai-
tarak laran. Ahi-suar husi to’os sira kahur malu ho kalohan koér
abuabu (malahuk) ne’ebé taka foho sira hale’u Dili. Ha’u dada
iis naruk hodi halo ha’u-nia fuan hakmatek uitoan. Loroloron
tha Portugal ha’u hanoin-hetan Timor nia kor sira: azul tasi
nian, foho no ai-laran sira nia kér-matak ka kér osan-mean,

depende ba tempu.

Husi aviaun laran, ha’u bele haree ona ha’u-nia Maun
Bernardino! Tha Dili laran tomak la iha ema seluk ho fuuk boot
no fuik hanesan ha’u-nia Maun ne’e. Tanba ami-nia idade besik
malu, desde ki’tk ami sempre hamutuk, halimar hamutuk no
dalaruma tuku malu! Maibé ohin ami hako’ak malu ho kontente.
Iha karreta laran husi aeroportu, Bernardino hato’o katak
ha’u-nia inan-aman hela ona iha Manatuto. Tha dalan ba
ami-nia apartamentu ki’ik tha Bairro Formosa, nia més konta
katak iha ona boatu katak militar Indonéziu sita hahd mobiliza an

iha Atambua.

Ha’u husu ba Bernardino atu lori ha’u pasiar uitoan molok
ba uma. Ha’u hakarak tebes vizita fatin hotu ne’ebé durante
tinan rua ha’u haree de’it iha ha’u-nia mehi. Sidade Dili la
muda barak dezde ha’u kontinua ha’u-nia estudu iha Portugal.
Centro de Turismo e Informacdo sei hamriik iha Palacio do

Governo nia oin. Uluk ha’u ho Bernardino gosta tebes lee livru




aventura ho naran The Fabulous Five husi Enid Blyton, revista
no jornal sira iha-ne’eba. Tha-ne’e ha’u hahu hadomi lee no
loke ha’u-nia matan ba konseitu foun hanesan ‘kolonializmu’

no ‘independénsia nasional’.

Ami 12’0 iha ai-hun boot nia mahon to’o iha ha’u-nia eskola
uluk. Escola Industrial e Comercial Professor Silva Cunha
edifisiu boot no naruk iha Palacio nia kotuk. Tha-ne’e mak
ha’u obriga an atu estuda maka’as hodi bele buka matenek

itha Portugal.

22 Fevereirv 1975

Ohin ha’u 12’0 tun-sa’e iha Dili laran ho ha’u-nia Maun,
Mariano. Ha’u observa katak, maski Dili nia aspetu fiziku
hanesan de’it, iha tiha ona mudansa barak iha povu nia neon.
Prosesu atu Timor bele haketak an husi Portugal no harii
governu foun ida (deskolonizasaun) la’o daudaun ona. Grupu
estudante hanesan UNETIM (Unido Nacional de Estudantes
Timores), LESVALT (Liga de Estudantes para a Valorizagao
de Timor) no partidu politiku sira haht dezenvolve programa

no dada membru sira.

Marse. 1975

Loroloron ha’u ho ha’u-nia kolega sira husi tempu eskola
nian hasoru malu iha sede UNETIM hodi dada-lia kona-ba
ami-nia devér nu’udar juventude timoroan ho edukasaun atu
kontribui ba prosesu politiku. Balun envolvean iha kampafia
alfabetizasaun iha area rural sira, balun ajuda atu harii

kooperativa ba to’os-na’in sira.

Iha Portugal ha’u lee no aprende barak kona-ba importansia
papél feto nian iha movimentu libertasaun nasional sira. Tanba
ne’e mak ha’u hatan bainhira ha’u-nia kamarada sira iha partidu
Fretilin dada ha’u ba Komité Sentral Fretilin nian (CCF) ...
maski ha’u sei joven tebes no esperiénsia labarak. Ha’u iha
mehi atu bele liberta feto maluk sira Timér nian husi beik, husi
violénsia no husi pratika tradisional balu hanesan barlake no
poligamia ne’ebé la valoriza feto, nu’udar sidadaun ho direitu

hanesan ho mane.

Ha’u hakat ba Baukau hodi asiste Komisiu Fretilin nian. Ha’u
livhosi Manatuto hodi vizita ha’u-nia inan-aman. Koitadu, sira
terus loos tanba kleur la iha notisia ruma husi ha’u! Ha’u-nia
inan tanis bainhira ha’u hato’o ba nia ha’u-nia mehi ba Timor
nia futuru. Ho matan-been suli, nia husu se ha’u bele konfirma
boatu sira kona-ba forsa Indonéziu sira-nia planu atu invade
Timér. Ha’u £6 apelu de’it ba nia atu hakmatek no labele rona

boatu sira. Ha’u mos konta ba nia katak kolega sira iha Fretilin

1

f6 ona naran revolusionaria nian mai ha’u: Muki. Bernardino
uza naran kédigu ‘Goinxet” husi lian bunak signifika ‘lima’.
Molok ha’u kontinua ha’u-nia viajen ba Baukau, ha’u-nia inan

oferese lensu kér-mean bordadu ida mai ha’u.

Abril -Maiu




Abril 1935

Ha’u ho ha’u-nia kamarada bibere sira aproveita tempu
feriadu Paskua nian hodi hala’o kampana edukasaun ba feto
maluk sira iha foho, besik Aileu. Maski nia serbisu maka’as
hanesan jornalista iha partidu Fretilin nia laran, Bernardino
sempre koko atu akompafia ami. Ha’u gosta goza nia ho liafuan
hanesan: “lha Timér foun ne’e ami feto direitu hanesan ho
mane. Inklui direitu atu kontribui ba povu nia di’ak, direitu
atu la’o mesak!” Bernardino hamnasa hodi hatan: “Anoi,
ita-nia inan-aman mak obriga ha’u atu proteje 6, la’6s tanba
ha’u hakarak!”

Iha atividade hanorin, ami uza manual ida-ne’ebé kolega sira
dezenvolve iha Portugal ho naran: “Rai Timor, Rai Ita-Nian”.
Ha’u kontente loos haree katak, ho livru ida-ne’e povu simples

tebes bele hahu lee no hakerek!

Iha dalan fila ba Dili husi Aileu, ha’u ho ha’u-nia kolega
na’in-rua, Dulce Cruz ho Isabel Lobato, fahe hanoin kona-ba
nesesidade atu harii organizasaun ida iha Fretilin nia okos hodi
hasa’e feto sira-nia konxiénsia kona-ba sira-nia direitu. Durante

viajen ne’e, mosu ona ideia atu estabelese Organiza¢ao Popular
da Mulher Timor ka (OPMT).

? Macw 1975'

Governu Portugal harii tiha ona komisaun ida hodi fasilita
prosesu ‘deskolonizasaun’. Partidu Fretilin hili ha’u atu
hatutan feto maluk sira-nia lian no aspirasaun iha Komisaun

Deskolonizasaun ne’e.

Molok atu tama sala reuniaun nian, militar Portugés ida-ne’ebé
hamriik iha odamatan oin hateke mai ha’u ho oin-si’ak tebes.
Nia haruka ha’u hasai ha’u-nia xapeu. Xapeu ne’e ha’u hasai
de’it husi ha’u-nia ulun bainhira ha’u toba! Maibé, tanba ha’u
neon-susar ona — to’o ohin ha’u la lori feto maluk sira-nia naran

tha reuniaun importante hanesan ne’e - entaun ha’u halo tuir.

Molok ha’u hato’o ha’u-nia lia-menon, ha’u hamaran ha’u-nia
kosar-been ho lensu kér-mean ne’ebé ha’u-nia Ama oferese
mai ha’u. Ha’u nota katak Governador Lemos Pires ho malae-
mutin sira seluk hatais farda mutin hotu. Ha’u ko’alia kona-ba
oins4 ita-nia bibere sira iha Timor terus dala rua ona — dahuluk
nu’udar vitima tradisaun ne’ebé hanehan direitu feto nian, no
daruak nu’udar sidadaun iha sistema kolonial nia okos. Ema
hotu basa liman, la hatene tanba apresia duni ha’u-nia liafuan

ka tanba ta’uk ha’u bele sente laran-kanek.

Liutiha loron hirak, ha’u hetan ha’u-nia kolega Salustiano
Freitas iha tasi-ibun iha Fardl. Uluk ami estuda hamutuk iha

Escola Industrial e Comercial Professor Silva Cunha. Nia



hato’o mai ha’u katak tensaun politiku entre partidu UDT ho
Fretilin mosu daudaun ona, tanba hanoin la hanesan kona-ba
prosesu atu Timor-portugés hetan ukun rasik-an. Salustiano
sai membru LESVALT enkuantu ha’u besik liu UNETIM.
“Kolega Rosa,” nia dehan. “Ha’u husu boot ba 6. Saida
de’it mak akontese entre partidu no grupu estudante sira, ita
tenke kolega nafatin. Ita tenke respeita malu, hadomi malu
nu’udar Timoroan ne’ebé uluk buka matenek hamutuk, buka
atu hadi’a ita-nia an hodi hadi’a ita-nia rai ...” Ami hako’ak
malu no kontinua dada lia kona-ba situasaun politiku, ami-nia

preokupasaun no mebhi sira.

UNETIM organizasaun estudantil, maibé bainhira afilia ba
Fretilin nakfila ba OJPT (Organizagdo Popular Juventude
Timorense) ho ninia estrutura rasik. Fretilin harii OPJT ho
objetivu atu hatutan membru CCF nia serbisu hodi habelar

b

doutrina Fretilin nian liuhosi manual politiku ba to’o iha baze.
Membru sira OPJT nian fahe ba sentru pilotu rua mak hanesan:
sentru pilotu ndmeru 1 iha Ai-sirimou, Aileu no numeru 2
tha Bukoli, Baucau. Membru OPJT nia knaar maka hanesan
halo sosializasaun politika iha fatin hotu-hotu to’o baze, halo
kampafa alfabetizasaun, kria atividade kooperativa, no mos
prontu atu atende no tulun populasaun ne’ebé de’it mak husu

tulun atu fila-rai, kuda hare, kuu kafé, nst.

